
CONVENIO ENTRE A AXENCIA GALEGA DE DESENVOLVEMENTO RURAL E O CONCELLO
DE RIOS PARA A CONCESION DUNHA SUBVENCION DIRECTA AO PROXECTO SENLLEIRO
PARA ""RECUPERACION E POSTA EN VALOR DA FONTE-LAVADOIRO E CONTORNA NOS
“LAMEIROS DA FONTE” EN ROMARIZ”“ DENTRO DA CATEGORIA DE PROMOCION E
POSTA EN VALOR DO PATRIMONIO HISTORICO DA COMARCA

Santiago de Compostela, na data da sinatura electrénica.

REUNIDOS

Dunha parte, Maria Paz Rodriguez Rivera, directora xeral da Axencia Galega de
Desenvolvemento Rural, en virtude do nomeamento realizado polo Decreto 132/2024, do
20 de maio, (DOG n°® 97 de 21 de maio de 2024) actuando en virtude do seu expresado
cargo, e no exercicio das facultades delegadas polo acordo do Consello de Direccién, do
27 de maio de 2026 (DOG num. 112, do 17 de xufo).

Doutra parte, Eva Maria Barrio Lépez na sua condicidon de alcalde do Concello de Rids,
NIF P 3207200A segundo o disposto no artigo 61 da Lei 5/1997, da administraciéon local de
Galicia, do artigo 21 da Lei 7/1985, do 2 de abril, reguladora das bases do réxime local, e
do artigo 24 do Real decreto lexislativo 781/1986, do 18 de abril, do texto refundido das
disposicions legais vixentes en materia de réxime local.

Ambas as duas partes tefien plena capacidade para levar adiante este convenio e,
EXPONEN

Primeiro.- Que ambas as duas entidades son conscientes da necesidade de favorecer as
condicions da contorna rural para a mellora da calidade de vida da poboacién. Manter a
funcionalidade dos elementos e espazos con valor cultural e social e devolverlles o uso
que tiflan para que a vecifianza os recupere e goce, asi como o tratamento integral da sua
contorna, é fundamental para acadar unha mellora nas condiciéns de socializacién e
interrelacién das parroquias rurais de Galicia. Todo isto, dende a premisa principal de
garantir a existencia das infraestruturas basicas e de mellorar a estrutura do territorio
para poder fixar a poboacién do rural galego.

Segundo.- Que a Axencia Galega de Desenvolvemento Rural (en adiante, Axencia) creouse
pola disposicién adicional sexta da Lei 5/2000, do 28 de decembro, de medidas fiscais e de
réxime orzamentario e administrativo (DOG num. 251, do 29 de decembro).

A dita lei de creacién estd modificada, entre outras, pola Lei 11/2021, do 14 de maio, de
recuperacion da terra agraria de Galicia (DOG num. 94, do 21 de maio), en cuxo artigo 6
configlrase & Axencia como unha axencia publica autonémica, de conformidade coa Lei
16/2010, do 17 de decembro, de organizacién e funcionamento da Administracion xeral e

do sector publico autondmico de Galicia, coa consideracién de medio propio e servizo
técnico da Comunidade Auténoma de Galicia, que actia como instrumento basico na
promocién e coordinacién do desenvolvemento do territorio rural galego, co obxectivo de
mellorar as condiciéns de vida dos seus habitantes e de evitar o seu despoboamento a
través, entre outras, das medidas de recuperacion da terra agroforestal de Galicia
reguladas na citada Lei 11/2021.

A Axencia estd adscrita & Conselleria do Medio Rural, ten personalidade xuridica e
patrimonio propios, goza de autonomia administrativa e econédmica e posue plena
capacidade de obrar, tanto no campo do dereito publico como no do dereito privado, para
o cumprimento dos seus fins e con suxeicidn a normativa correspondente.

Entre as suas funciéns esta promover e pofier en valor no ambito rural galego o
patrimonio histérico, a recuperacién da terra agraria, a contorna natural e os produtos
agroalimentarios, xa que as actuaciéns sobre os ditos ambitos contribien a mellorar a
calidade de vida e a cohesionar a vida social e a estimular o arraigamento da poboacién no
medio rural, de xeito que fagan deste un lugar mais atractivo, ao ser as ditas actuaciéns
interesantes dende o punto de vista do fortalecemento do orgullo rural, da diversificacién
econdémica, da potenciacion do interese polo territorio e, polo tanto, do desenvolvemento
xeral do territorio.

A Axencia no marco das suas competencias e dentro das suas accidns estratéxicas, ven
apoiando, mediante axudas directas a través de convenios, baixo a denominacién de
“proxectos senlleiros”, diversas actuacions por entender que concorren nelas as
caracteristicas de especial relevancia para o desenvolvemento rural que as fan
merecedoras de apoio econédmico.

Coa finalidade de prever, con cardcter xeral, os requisitos para a concesion deste tipo de
axudas, o 20 de abril de 2022 o Consello de Direccién da Axencia aprobou o Acordo polo
que se fixan as regras de tramitacién das axudas, mediante concesién directa a través de
convenio, do Programa de Proxectos Senlleiros
(https://agader.xunta.gal/gl/axencia/transparencia-e-goberno-aberto/relevancia-
xuridica/consello-de-direccion-de-agader), modificado por acordo do 7 de novembro de
2022 do Consello de Direccién da Axencia polo que se modifica a regra 4* “Entidades
beneficiarias dos proxectos senlleiros” onde se engade como entidade beneficiaria dos
proxectos senlleiros 4s Comunidades de montes vecifiais en man comun (punto 4.2 do
Acordo) (https://agader.xunta.gal/gl/axencia/transparencia-e-goberno-
aberto/relevancia-xuridica/consello-de-direccion-de-agader). As regras deste acordo
conceptlian como proxectos senlleiros as actuaciéns sobre elementos e realidades
merecedores dun recofiecemento especial, pola slUa capacidade para contribuir a
conservacion de duas finalidades esenciais: mellorar a calidade de vida da poboacién e
promover a fixacién desta nas areas rurais.

Terceiro.- Nos termos previstos na Lei 7/1985, do 2 de abril, de bases do réxime local, o
Concello de Riés para a xestidén dos seus intereses e no ambito das sias competencias,
promove actividades e presta os servizos publicos que contriblen a satisfacer as
necesidades e aspiraciéns da comunidade vecifia. No dmbito destas competencias,
desenvolve todas aquelas funciéns que favorezan o desenvolvemento da sua contorna.
Por outro lado, o Concello de Riés, como entidade mdaxima da representaciéon do seu
territorio, debe de ser unha entidade referente na potenciacién de actuacidns que
favorezan ese desenvolvemento.

O 7 de agosto de 2026 o Concello de Rids presentou unha solicitude de colaboracién a
esta Axencia para financiar un proxecto senlleiro dentro da categoria Promocién e posta
en valor do patrimonio histérico da comarca.

Xunto coa solicitude achegou o proxecto “Recuperacion e posta en valor da fonte-
lavadoiro e contorna nos “Lameiros da Fonte” en Romariz” asinado pola arquitecta
técnica Cristina Gémez Dobarrio.

A presente actuacion ten por obxecto a recuperacién integral e posta en valor da fonte-
lavadoiro e da sua contorna en Lameiros da Fonte, na parroquia de Romariz,_mediante a
execucién de actuacions de restauracion, acondicionamento e mellora do espazo publico,
coa finalidade de recuperar un elemento do patrimonio etnogréfico tradicional e
transformalo nun espazo de esparexemento e de interese turistico.

De acordo co artigo 26 da Lei 9/2007, do 13 de xufio, de subvenciéns de Galicia, non é
posible promover a concorrencia publica para realizar esta actuaciéon dada a necesidade
de atender areas especificas como a promocién da vida social, cultural da comarca.
Ademais debido ao caracter puntual ou ocasional deste tipo de apoio e a vista das
caracteristicas concretas das actuacions previstas, non parece adecuado articular estas
axudas a través dunha convocatoria publica, sendo a subvencién directa a través dun
convenio a férmula que mais se adapta a natureza destas axudas.

En consecuencia, o citado proxecto ten cabida no Programa de proxectos senlleiros da
Axencia Galega de Desenvolvemento Rural, xa que, conforme ao citado Acordo do 20 de
abril de 2022 do seu Consello de Direccidn, contrible a cohesionar a vida social no medio
rural e a estimular o arraigamento da poboacién sobre o territorio no que habita nel
mediante a consecucién dos seguintes obxectivos:

- Preservacién dos valores sociais e culturais do medio rural.

- Potenciacién de elementos que recuperen ou mantefian a historia e a memoria da
comarca.

- Dinamizacién da vida socioeconémica e cultural da zona.

- Fortalecemento do orgullo e satisfaccion de pertenza & comunidade rural
beneficiaria do proxecto.

Por outra parte, as actuacién propostas cumpre o requisito previsto para a categoria A)
da regra 3 do acordo do 20 de abril de 2022:

A) Promocién e posta en valor do patrimonio histérico da comarca.
Os proxectos senlleiros deste tipo deben reunir algunha das seguintes caracteristicas:

a. Realizar a rehabilitaciéon, reconstrucién ou recuperacion de edificacions,
infraestruturas ou espazos publicos singulares, ou por teren un marcado
significado histérico para a comarca na que se situan, por pertencer a correntes
artisticas recoiecidas, co fin de destinalos a un uso publico compatible cos seus
elementos e caracteristicas tradicionais, priorizando o seu uso tradicional.

Ademais, o citado Acordo do 20 de abril de 2022 (modificado neste apartado polo Acordo
de 7 de novembro de 2022 do Consello de Direccién da Axencia), sinala como posibles
entidades beneficiarias das axudas para os proxectos senlleiros as seguintes entidades
publicas ou privadas sen animo de lucro que realicen actividades en beneficio da
poboacién do rural galego: Concellos.

Por ultimo, o Acordo do 20 de abril de 2022 tamén sinala que o ambito territorial de
execucién dos proxectos senlleiros serd o todo territorio da Comunidade Auténoma de
Galicia, agas:
e Nas provincias da Corufia e de Pontevedra, as entidades singulares de poboacién
(unidades de poboacién) que superen os 6.000 habitantes.
e Nas provincias de Lugo e de Ourense, as entidades singulares de poboacién
(unidades de poboacidn) que superen os 10.000 habitantes.
e Os termos municipais dos Concellos de Vigo e da Coruiia, tendo en conta que todo
o territorio de ditos Concellos ten un alto grao de influencia urbana, derivada da
presenza das duas cidades galegas mais grandes.
e Os parques empresariais situados no territorio dos Concellos de Ourense, Santiago
de Compostela, Lugo, Ferrol e Pontevedra.

Polo exposto, o proxecto presentado polo Concello de Riés para as obras de Recuperacion
da Fonte-Lavadoiro e contorna nos Lameiros da Fonte en Romariz, dentro da categoria
“Promocién e posta en valor do patrimonio histérico da comarca”, cumpre cos criterios
obxectivos e subxectivos necesarios que xustifican o financiamento desta actuacion a
través dunha subvencién directa e motivan a sta formalizacién a través deste convenio.

Cuarto.- O artigo 19.4 da Lei 9/2007, de subvenciéns de Galicia, establece que poderan
concederse de forma directa subvencidns nas que se acrediten razéns de interese publico,
social, econémico ou humanitario ou outras debidamente xustificadas que dificulten a sta
convocatoria publica.

Como se pode deducir do manifestado nos apartados anteriores, en cumprimento do
establecido nos artigos 19 e 26 da Lei 9/2007, de 13 de xuiio, de subvenciéns de Galicia, e
no artigo 40 do Decreto 11/2009, do 8 de xaneiro, polo que se aproba o Regulamento da
citada lei, os obxectivos que se perseguen con este convenio resultan de interese publico,
social e econémico para o desenvolvemento rural, a través da categoria de proxecto
senlleiro en que se encadra, conforme ao Acordo do 20 de abril de 2022 do Consello de
Direccién da Axencia Galega de Desenvolvemento Rural (modificado polo Acordo de 7 de
novembro de 2022) e estdn en consonancia coas medidas de impulso e apoio ao
desenvolvemento rural levadas a cabo pola Axencia.

En concreto, en relaciéon ao proxecto de que se trata, as razéns que xustifican o interese
social e publico que dificultan a promocién da concorrencia publica e a seguinte:

-A intervencién posue un evidente caracter singular pola recuperacién dun elemento do
patrimonio etnografico, a sua contribucién a mellora paisaxistica do nucleo rural e a
creacion dun espazo de esparexemento e dun recurso turistico que reforza o
desenvolvemento sostible do territorio, circunstancias que xustifican o seu interese para
a obtencién de axudas destinadas a actuaciéns de valorizacién do medio rural.

A actuacion contribue a:

- Recuperar un elemento tradicional de gran valor identitario para a poboacién.

- Mellorar a calidade paisaxistica do nucleo rural.

- Crear un espazo publico destinado ao descanso, a convivencia e o desfrute vecifal.

- Incrementar o atractivo turistico do municipio mediante a posta en valor dun recurso
patrimonial de interese.

- Favorecer a conservacién do patrimonio rural e a sta integraciéon dentro da oferta
turistica local.

- Impulsar o desenvolvemento rural mediante a creacién dun novo recurso visitable que
complemente outros elementos patrimoniais existentes.

Ademais, debido ao caracter puntual ou ocasional deste tipo de apoio e & vista das
caracteristicas concretas das actuacions previstas, non parece adecuado articular estas
axudas a través dunha convocatoria publica, sendo a subvencién directa a través dun
convenio a férmula que mais se adapta a natureza destas axudas.

En consecuencia, as partes asinan este convenio para a concesién dunha subvencion
directa, de acordo coas seguintes

CLAUSULAS
PRIMEIRA.- Obxecto

O obxecto do presente convenio é a recuperacion da fonte-lavadoiro e da contorna nos
Lameiros da Fonte de Rids, de acordo coas actuacions definidas no proxecto “Recuperacion

da fonte-lavadoiro e contorna nos Lameiros da Fonte" asinado polo arquitecta técnica
Cristina Gémez Dobarrio e presentado polo concello o 7 de agosto de 2026. Estas
actuacions constitien as necesidades prioritarias a acometer para garantir o seu uso con
todas as garantias de seguridade, accesibilidade e goce por parte dos vecifios da comarca.

SEGUNDA.- Actuacidns a realizar

As actuaciéns a realizar son as que se relacionan no proxecto presentado polo Concello
de Riés e tefien como finalidade a recuperaciéon da fonte-lavadoiro e contorna nos
Lameiros da Fonte en Romariz, mediante a sla recuperacién completa.

En concreto, as actuaciéns a realizar son as seguintes:

- Desbroce e limpeza da contorna con medios manuais ou mecanicos, segundo sexa
preciso e a posterior retirada dese material.

- Realizarase un pequeno movemento de terras para a adecuacién do terreo e posterior
execucién de peldafieado en pedra e camifios peonis en saburra.

- Na fonte lavadoiro procederase & limpeza da pedra, retirada de terra e maleza que a
invade, para despois proceder & recolocacion das pedras que estdn movidas ou
deterioradas, proceder & impermeabilizacién para evitar perdas de auga e infiltraciéns.

- Unha vez impermeabilizado os recintos, executarase un revestimento en morteiro de cor
adecuado a pedra no interior.

- Realizarase un tramo de 15 m de canalizacién en PE100 de @50 mm para substituir o
tramo roto.

- Procederase a reconstrucion dos muros existentes que estan derruidos, o muro de ata
2,00 m de altura na parte Norte da Fonte e os muretes que canalizan a auga sobrante da
fonte.

- En todo o perimetro da fonte_lavadoiro executarase un pavimento de lastro de granito
moreno do pais de 25,00 m?, executado sobre base de formigén. Este lastro na saida da
auga cara a canle de evacuacién executarase formando canlén.

- Executaranse dous camifios en saburra para poder dar accesibilidade 6 elemento
turistico e o seu entorno.

- Nun dos camifios colocaranse tabléns de madeira en formacién de banzos largos, para
evitar o lavado da saburra pola escorrentia da auga.

- Colocaranse duas mesas con dous bancos en cada unha delas de pedra de granito do
pais, acorde 6 entorno e unha papeleira.

- Colocaranse duas sinais segundo o Manual de sinalizacién turistica de Galicia, unha
direccional na parte superior do lugar (na estrada de O Riés a Romariz) e a de sinalizacién
e informacién do elemento cultural onde a propia fonte_lavadoiro.

Durante toda a obra levarase a cabo a carga, transporte e xestion de residuos precisa.

Ao abeiro do presente convenio considéranse actuaciéns subvencionables os
investimentos e gastos realizados polo beneficiario que estean encadrados nos conceptos
que se detallan no Anexo | “Orzamento” e cumpran as condicions que se detallan na
memoria presentada.

TERCEIRA.- Obrigas do Concello de Riés

O Concello de Riés comprométese a facer constar en toda a publicidade -tanto impresa
como audiovisual- a colaboracién da Axencia Galega de Desenvolvemento Rural e a Xunta
de Galicia para o que utilizard a normativa da imaxe corporativa da propia da Axencia
Galega de Desenvolvemento Rural.

Asi mesmo comprométese ao cumprimento das obrigas contidas na Lei 9/2007, do 13 de
xufio, de subvenciéns de Galicia e en especial as recollidas no artigo 11 desta norma.
Tamén serd de aplicacién o establecido no Decreto 11/2009, do 8 de xaneiro, polo que se
aproba o Regulamento da Lei 9/1997, en canto non se opofia a lexislaciéon anterior. Con
caracter supletorio, sera de aplicaciéon o disposto na Lei 38/2003, xeral de subvenciéns, e
no seu regulamento, aprobado polo Real Decreto 887/2006, do 21 de xullo.

Os beneficiarios deberan dar cumprimento as obrigas de publicidade que se establecen no
artigo 18 da Lei 38/2003, do 17 de novembro, xeral de subvenciéns, modificado polo artigo
30 da Lei estatal 15/2014, do 16 de setembro, de racionalizacién do sector publico e outras
medidas de reforma administrativa.

0 beneficiario ten a obriga de prestar colaboracién e facilitar canta documentacién lle
sexa requirida no exercicio das funciéns de control que lle corresponden a Intervencion
Xeral da Comunidade Auténoma, ao Tribunal de Contas e ao Consello de Contas.

Segundo o establecido no artigo 4 do Decreto 193/2011, polo que se regulan
especialidades nas subvenciéns as entidades locais galegas, é necesario que o Concello de
Riés cumpra co deber de remisién ao Consello de Contas das contas xerais de cada
exercicio.

Para proceder 4 sinatura do convenio e despois para o seu pagamento o Concello de Riés

deberad acreditar estar ao dia no cumprimento das obrigas tributarias e fronte &

seguridade social e de non ter pendente de pagamento ningunha outra débeda coa
administracién publica da comunidade auténoma, segundo o establecido no artigo 10 da
Lei 9/2007, de subvenciéns de Galicia, e no artigo 11 do Decreto 11/2009, polo que se
aproba o regulamento da citada lei.

A sinatura deste convenio implica, de ser o caso, a autorizacién a Axencia para solicitar as
certificacions acreditativas de que se atopa ao corrente das obrigas tributarias estatais e
autondémica e da seguridade social, asi como que non ten pendente de pagamento
ningunha outra débeda, por ningin concepto coa Administracién publica da Comunidade
Auténoma de Galicia, segundo o establecido no artigo 10 da Lei 9/2007, de subvenciéns de
Galicia, e no artigo 11 do Decreto 11/2009, polo que se aproba o regulamento da citada lei.

O Concello de Rids comprométese a destinar os fondos percibidos ao obxecto concreto
para o que foron concedidos, polo menos durante un periodo minimo de 5 anos sempre e
cando se trate de bens inventariables. A Axencia poderd comprobar, cando o considere
pertinente, a execucién das actividades obxecto deste convenio.

CUARTA.- Financiamento

O gasto total das actuacions do proxecto “Recuperacion da fonte-lavadoiro e contorna nos
Lameiros da Fonte" a desenvolver polo beneficiario no marco do presente convenio, de
acordo co orzamento previsto no Anexo | deste convenio, ascende a trinta mil euros con
(30.000,00 €) que seran asumidos polas partes na porcentaxe e importe que se indica a
continuacion:

Axencia Galega de Desenvolvemento Rural 80% 24.000,00 €
Concello de Rids: 20% 6.000,00€
100% 30.000,00 €

Aplicacion presupuestaria 2026 15.A1.712A.760.0
Cédigo proyecto 2017-00003.-"Actuaciones singulares de mejora del  TOTAL
patrimonio rural”.

2026

Importe 24.000,00 €

24.000,00 €

A achega conveniada tratase dun importe certo, quedando por conta do beneficiario a
diferenza de financiamento necesario para a total execucién da actividade subvencionada,

debendo ser reintegrado o financiamento publico unicamente no caso e polo importe que
supere o custo total e real da actividade, sequndo o establecido no artigo 21.2 do
Regulamento de subvenciéns de Galicia.

Nos importes indicados entenderase incluido o IVE, sempre e cando este supofia un custo
real soportado polo beneficiario, podendo ser considerado gasto subvencionable.

O importe da subvencién aboarase logo da presentacién da documentacién xustificativa
da realizaciéon das actuaciéns financiadas (presentada no prazo e coas condiciéns
indicadas na clausula correspondente do presente convenio e da emision do
correspondente informe técnico favorable por parte da Axencia, que podera recorrer, se o
considera necesario, a 0 apoio de expertos externos.

En aplicacién do Decreto 193/2011, do 6 de outubro, pola que se regulan especialidades
nas subvenciéons as entidades locais galegas, e logo da solicitude por parte do Concello
interesado, podera efectuarse un pagamento anticipado que supora a entrega de fondos
con cardcter previo a xustificacién, como financiamento necesario para poder levar a cabo
as actuaciéns inherentes a la subvencién, ata un importe maximo do 50% da cantidade
total subvencionada.

O artigo 65.1 do Decreto 11/2009, polo que se aproba o Regulamento da Lei 9/2007, do 13
de xufio, de subvenciéns de Galicia establece que os beneficiarios estdn obrigados &
constituciéon de garantias cando estea prevista a posibilidade de realizar pagamentos 4
conta ou anticipados; non obstante, segqundo o apartado 4 do devandito artigo, exonera
de constitucién de garantia, entre outros, as administraciéns publicas.

A concesion do anticipo farase mediante resolucién motivada.

O pagamento final realizarase no momento da completa xustificaciéon polo Concello de
Riés do cumprimento da finalidade e demais condiciéns establecidas no convenio

QUINTA.- Xustificacion dos gastos

O beneficiario xustificard ante a Axencia Galega de Desenvolvemento Rural a realizacién
das actuacidéns previstas no proxecto por importe de trinta mil euros (30.000,00 €) dos
cales 24.000,00 € seran financiados pola Axencia e 6.000,00 € polo Concello de Riés.

De conformidade co previsto na Lei 9/2007, de subvenciéns de Galicia o prazo de
execucién e xustificacion serd o 15 de outubro de 2026 sen prexuizo de que as actividades

subvencionadas sexan as executadas a partires do 1 de xaneiro de 2026.

Se, transcorrido o prazo establecido para a xustificacion da subvencién, o beneficiario non
presenta a documentacién pertinente segundo o indicado no presente convenio, a Axencia

Galega de Desenvolvemento Rural requirird conforme ao artigo 45.2 do Regulamento da
Lei de subvencidns de Galicia, para que no prazo improrrogable de dez dias a presente.

A falta de presentacion da xustificacion nos prazos establecidos nesta clausula
comportard a perda do dereito ao cobramento total ou parcial da subvencién, de ser o
caso, a esixencia de reintegro e demais responsabilidades establecidas na Lei de
subvencidéns de Galicia. A presentacion da xustificacion no prazo adicional establecido non
eximira ao beneficiario das sanciéns que, conforme a lei, correspondan.

A xustificaciéon do cumprimento das condiciéns impostas e do seu custo deberd levarse a
cabo de acordo co previsto nos artigos 28 e seguintes da Lei 9/2007, do 13 de xufio, e de
acordo co previsto no Decreto 193/2011, do 6 de outubro, polo que se regulan
especialidades en subvenciéns as entidades locais galegas.

A conta xustificativa da subvenciéon presentarase electronicamente por medio do
procedemento xenérico https://sede.xunta.gal/detalle-procedemento?codtram=PRO04A
e incluirad a seguinte documentacién:

Certificacion emitida e asinada electronicamente pola secretaria da entidade local
beneficiaria, en que se faga constar:

— 0O acordo da aprobacién polo 6rgano competente da entidade beneficiaria dos
distintos conceptos e contias correspondentes aos gastos totais soportados
pola entidade beneficiaria imputables ao proxecto subvencionado, coa seguinte
relacidon: identificaciéon do/da acredor/a, nimero de factura ou documento
equivalente, certificacion da obra, importe, data de emisién e data de
recofilecemento da obriga polo 6rgano competente.

— O cumprimento da finalidade da subvencion.

- Que, segundo informe da intervencién municipal, se tomou razén en
contabilidade, na fase de recofilecemento da obriga, dos gastos
correspondentes a execucién do proxecto subvencionado.

- Que na tramitacién e contratacién das obras se cumpriu a normativa de
aplicacién no ambito local e, especificamente, a que rexe as contratacions das
administraciéns publicas, con indicacién do procedemento seguido para a sua
tramitacion.

Factura/s rexistradas no Punto xeral de entrada de facturas electrdnicas da
administracién xeral do Estado (FACE) ou plataforma similar.

Xustificantes bancarios do pagamento (transferencia bancaria ou certificaciéon bancaria).

Certificacidon/s de obra asinada/s polo/a director/a de obra, desagregada por expresion
das unidades executadas. Non se admitiran conceptos a tanto global.

Acta de recepcion das obras.

Declaracién asinada pola persoa titular da alcaldia de que o concello beneficiario esta ao
dia no cumprimento das obrigas tributarias e fronte a Seguridade Social e de que non ten
pendente de pagamento ningunha outra débeda coa Administracion publica da
Comunidade Auténoma, para os efectos previstos no artigo 11 do Decreto 11/2009, do 8
de xaneiro, polo que se aproba o Regulamento da Lei 11/2007, do 13 de xufio, de
subvenciéns de Galicia.

Declaracién que contefia unha relaciéon detallada doutras subvenciones, axudas, ingresos
o recursos que financien as actividades subvencionadas, asi como a modificacién das
circunstancias que fundamentaran a concesién da subvencién.

Acreditacion da colaboracién da Axencia e da Xunta de Galicia (na publicidade das
actuacions subvencionadas).

Imaxes fotogréficas das actuacién realizadas.

Permisos, licenzas e autorizaciéns que resulten preceptivos segundo a lexislacién vixente.
Segundo se indica na memoria técnica que se incorpora a este expediente, a actuacién non
estd suxeita a ningunha afeccién.

Aclaraciéns ou informes relativos & xustificacién do investimento que o 6rgano xestor
considere convenientes.

A presentacion desta documentacién é requisito imprescindible para tramitar o
pagamento.

En todo o relativo aos gastos subvencionables debera cumprirse o disposto no artigo 29
da Lei 9/2007, de 13 de xuiio, de subvenciéns de Galicia (modificado pola Lei 12/2011, do 26
de decembro, de medidas fiscais e administrativas).

No caso de que a entidade concerte con terceiros a execucién total ou parcial da
actividade obxecto do convenio, estarase ao disposto no artigo 27 da Lei 9/2007, do 13 de
xufio, de subvencidéns de Galicia, e na Lei 9/2017, do 8 de novembro, de contratos do
sector publico.

No caso de que o Concello de Rids non xustifique ou a xustificacion sexa insuficiente,
procederd a perda do dereito ao cobro da axuda e, de ser o caso, ao reintegro das
cantidades percibidas e a esixencia do xuro de demora correspondente dende o momento
do pagamento de subvencidns ata a data na que se acorde a procedencia do reintegro.

De acordo con establecido no artigo 64 do Decreto 11/2009, do 8 de xaneiro, polo que se

aproba o Regulamento da Lei de subvenciéns de Galicia, as entidades beneficiarias
poderdn realizar, sen o requirimento previo da Administracién, a devolucién total ou

parcial da subvencién, mediante o seu ingreso no nimero de conta bancaria ES64 2080
0388 2531 1000 1412, da que é titular Axencia Galega de Desenvolvemento Rural en
concepto de «devolucién voluntaria da subvencién co nimero de expediente».

En todo caso, a persoa beneficiaria deberda remitir a copia xustificativa da devolucion
voluntaria realizada, na cal consten a data do ingreso, o seu importe e o nimero de
expediente e a denominacién da subvencién concedida. Para estes efectos, no texto da
operacién farase constar sempre o concepto da devolucién.

Cando a actividade fose financiada ademais de con esta subvencién con fondos propios ou
con outras subvenciéns ou recursos, deberd acreditarse na xustificacion o importe, a
procedencia e a aplicacion de tales fondos as actividades subvencionadas. O importe das
subvenciéns en ningun caso poderd ser de tal contia que illadamente ou en concorrencia
con outras subvenciéns, ingresos ou recursos, supere o custo da actividade
subvencionada. En caso de superar procederd o reintegro do exceso sobre o custo da
actividade subvencionada asi como a esixencia do xuro de demora correspondente.

SEXTA.- Causas de resolucion

O incumprimento de calquera das clausulas deste convenio constituird causa suficiente
para a sUa rescision, e asi mesmo procederase o reintegro da subvencién cando concorra
algunha das causas previstas no artigo 33 da Lei 9/2007, de 13 de xufio, de subvenciéns de
Galicia.

SETIMA.- Publicidade

As partes asinantes deberdn cumprir coas obrigas derivadas da Lei 1/2016, do 18 de
xaneiro, de transparencia e bo goberno. Para tal fin, as partes aceptan que o texto do
convenio se publique no Portal de Transparencia e Goberno Aberto da Xunta de Galicia
incluindo os datos identificatevos das persoas asinantes.

Asi mesmo, o Concello de Rids acepta e consinte a remisién do convenio, logo da sua
sinatura, ao Rexistro de Convenios da Xunta de Galicia.

De acordo co establecido no artigo 30 da Lei 15/2014, do 16 de setembro, de
racionalizacién do sector publico e outras medidas de reforma administrativa, que
introduciu diversas modificacions na Lei 38/2003, do 17 de novembro, xeral de
subvencions, o contido deste convenio serd publicado na Base de Datos Nacional de
Subvenciéns, nos termos recollidos no artigo 20 da Lei 38/2003, do 17 de novembro, xeral
de subvenciéns, modificado polo artigo 30 da Lei 15/2014, do 16 de setembro, de
racionalizacién do sector publico, e outras medidas de reforma administrativa.

Asi mesmo, serd obxecto de publicidade no Rexistro de Axudas, Subvencions e Convenios,
ao abeiro do disposto no Decreto 126/2006, do 20 de xullo, e no Decreto 132/2006, do 27
de xullo.

OITAVA.- Xurisdicion

En todo o non previsto no presente convenio sera de aplicacién a Lei 9/2007, do 13 de
xufo, de subvencions de Galicia, e a sia normativa de desenvolvemento. Aplicarase con
caracter supletorio a Lei 38/2003, do 17 de novembro, xeral de subvenciéns.

Serd de aplicacion a Lei 40/2015, do 1 de outubro, de réxime xuridico do sector publico.

Este convenio ten natureza administrativa. A xurisdicion contencioso-administrativa sera
a competente para o cofilecemento de posibles cuestidns litixiosas que poidan suscitarse
como consecuencia del.

NOVENA.- Vixencia

O periodo de vixencia deste convenio serd dende a sta sinatura e ata o 15 de outubro de
2026, sen prexuizo de que as actividades subvencionadas sexan as executadas a partires
do 1 de xaneiro de 2026.

DECIMA.- Comisién de seguimento

Para o seguimento do convenio e da sua execucién asi como para propofer soluciéns aos
conflitos que poidan xurdir na aplicacién e interpretaciéon das clausulas do convenio
constituirase unha comisién de seguimento que estard integrada por un representante
designado polo Concello de Riés e a persoa titular da secretaria xeral da Axencia como
representante designado pola Axencia Galega de Desenvolvemento Rural.

DECIMO PRIMEIRA.- Modificacién do convenio

A modificacién do contido do convenio requirird acordo undnime dos asinantes e
realizarase mediante unha addenda coa normativa aplicable.

DECIMO SEGUNDA.- Extincién do convenio

Os convenios extinguense polo cumprimento das actuaciéns que constitien o seu obxecto
ou por incorrer en causa de resolucion.

Son causas de resolucién:

a) O transcurso do prazo de vixencia do convenio sen acordarse a prérroga do mesmo.

b) O acordo unanime de todos os asinantes.

c) O incumprimento das obrigacidns e compromisos asumidos por parte dalgin dos
asinantes.

Neste caso, calquera das partes poderd notificar & parte que incumpra un requirimento
para que cumpra nun determinado prazo coas obrigaciéns ou compromisos que se
consideran incumpridos. Este requirimento serd comunicado ao responsable do
mecanismo de seguimento, vixilancia e control da execucién do convenio e as demais
partes asinantes.

Se transcorrido o prazo indicado no requirimento persistise o incumprimento, a parte que
o dirixiu notificard 3&s partes asinantes a concorrencia da causa de resolucion e
entenderase resolvido o convenio. A resolucién do convenio por esta causa poderd
supofier a indemnizacién dos prexuizos causados se asi se previu.

d) Por decision xudicial declaratoria da nulidade do convenio.
e) Por calquera outra causa distinta das anteriores prevista no convenio ou noutras leis.

DECIMO TERCEIRA.- Notificacion electrénica

Segundo o artigo 14.2 da Lei 39/2015, do 1 de outubro, do procedemento administrativo
comun das administraciéns publicas, os colectivos que estan obrigados a relacionarse a
través de medios electrénicos coas administraciéon publicas, e polo tanto, a recibir
notificaciéns por canles electronicas son: as persoas xuridicas, as entidades sen
personalidade xuridica, os colexios profesionais, os que representen un interesado que
estea obrigado a relacionarse electronicamente coa Administraciéon e, os empregados das
administraciéns publicas para os tramites que realicen con elas por razén da sua
condicién de empregado publico.

As notificacidons realizaranse sé por medios electrénicos a través do Sistema de
Notificacién Electrénica de Galicia Notific@, https://notifica.xunta.gal. Para poder acceder
a unha notificacion electrénica, o interesado debera contar cun certificado electronico
asociado ao NIF que figure como destinatario da notificacién (persoa fisica ou xuridica).

Asi mesmo, o interesado pode autorizar a calquera outra persoa a acceder ao contido das
suas notificaciéns.

DECIMO CUARTA.- Proteccion de datos

As partes asinantes obriganse ao cumprimento do Regulamento (UE) 2016/679 do
Parlamento Europeo e do Consello, do 27 de abril de 2016, relativo & protecciéon das
persoas fisicas no que respecta ao tratamento de datos persoais e a libre circulacién
deses datos e polo que se derroga a Directiva 95/46/CE (Regulamento xeral de proteccién
de datos), da Lei orgdnica 3/2018, do 5 de decembro, de proteccién de datos persoais e
garantia dos dereitos dixitais, do Real Decreto 1720/2007, do 21 de decembro, polo que se

aproba o Regulamento de desenvolvemento da LOPD, e demais normativa vixente de
aplicacién en cada momento en materia de proteccién de datos.

Este convenio obriga as partes que o asinan ao seu cumprimento, e ambas as duas
sométense ao acordado en tédalas estipulaciéns.

E en proba de conformidade, asinase o presente convenio no lugar e data que figura no

mesmo.
Maria Paz Rodriguez Rivera Eva Maria Barrio Lépez
(P.D. Acordo do Consello de Alcaldesa do Concello de Rids

Direccidon do 27.05.2026)
Directora xeral da Axencia Galega
de Desenvolvemento Rural

ANEXO

Asinado por: MARIA PAZ RODRIGUEZ RIVERA
Cargo: Directora xeral da Axencia Galega de

Desenvolvemento Rural

Cargo: Alcaldesa (Concello de Rids)

Orzamento:
RESUMEN DE PRESUPUESTO
CAPITULO RESUMEN EUROS
oo ACTUAGIONS PREVIAS. ... oo 376147
coz2 MR S e 5.083,04
o3 P I EN T O e 482844
Co4 MOBILIARID URBANO. 524697
G5 CARGA, TRANSPORTE E XESTION DE RESIDUOS. ... 1.914,86
PRESUPUESTO DE EJECUCION MATERIAL 20.834,78
13,00% Gastos generales.... ... 2.708,52
6.00% Beneficio industrial ... 1.250,09
SUMADEGG y BL 3.958 61
H00% VA 5.206.61
PRESUPUESTO DE EJECUCION POR CONTRATA 30.000,00
TOTAL PRESUPUESTO GENERAL 30.000,00

Asciende el presupuesto a la ex presada canfidad de TREINTA MIL

O Rits, a la fecha indicada en la firma.,.
Documento firmade digitalmente en la portada
LA ARQUITECTA TECNICA
CRISTINA GOMEZ DOBARRIO

Colegiada N° 287 del COAT de Ourense

EUROS

